
NEYROLINGVISTIK TADQIQOTLAR XUSUSIDA  

SPECIFIC TO NEUROINGUISTIC STUDIES 

 

Mirzayeva Go‘zal*  

 

Annotatsiya:Maqolada neyroligvistika bilan bog‘liq tadqiqotlar, olimlarning ilk 

qarashlari yoritildi. Til va nutqdagi patologiyalarning aniqlanishiga doir ilk tadqiqotlar 

husushida so‘z yuritildi.   

Kalit so‘zlar:  neyrolingvistika, til, nutq, miya, chap yarimshar va o‘ng yarimshar.  

Abstract: The article covered neurolinguistic research and the first views of scientists. It 

was discussed about the first studies on the identification of pathologies in language and speech. 

Keywords: neurolinguistics, language, speech, brain, left hemisphere and right 

hemisphere 

 

Nutq orqali aloqa qilish qobiliyati, insonning o‘z borlig‘i bilan tashqi dunyoning 

xususiyatlarini idrok etish asosida yotgan lingvistik funktsiyalar va miyaning lokalizatsiyasi 

bilan bog‘liq muammolar asrlar davomida fanning turli sohalari diqqat markazida bo‘lib kelgan. 

Til va ongning moddiylik substrati miloddan avvalgi yillarda sharq va g‘arb faylasuflarining uni 

topishga intilishi bilan boshlandi. 

Miloddan so‘ng Dekart boshchiligidagi mashhur olimlar “tilning miya organi”ni 

konariumdan miyaning korpus kollosumigacha turli qismlaridan topishga harakat qilishdi.  

Miyaning aqliy funktsiyalari uning lokalizatsiyasi haqidagi eng keng qamrovli gipotezani 

birinchi bo‘lib o‘z davrining eng yirik anatomi bo‘lgan Gallning tadqiqotlarida uchratish 

mumkin. U miyaning o‘ng yarimsharidagi kulrang materiyaning ahamiyatini tushunib yetgan. 

Aqliy funktsiyalar va miyaning lokalizatsiya xaritasini yaratish ishi ham unga oid. Birinchi 

bo‘lib miya faoliyatida ishtirok etuvchi miyaning eng muhim hududi sifatida aniqlangan 

korteksni ham Gall aniqlagan va tadqiqot olib borgan. Albatta, Gallning yondashuviga qarshi 

chiqqan va miyaning yagona organ ekanini bundan tashqari, miya hududlari funktsiyalari 

jihatidan ajralmasligini ta'kidlagan tadqiqotchilar ham bo‘lgan. Ushbu qarashlar bugungi kunda 

ham qabul qilingan miya faoliyatini tashkil etish bilan bog‘liq “dinamik yondashuvlar” asosida 

yotadi. Miyani o‘rganadigan fan sohalarining rivojlanishi bilan ba’zan “dinamik”, ba’zan 

“mahalliy” yondashuvlar birinchi o‘ringa chiqdi. 

Yangi usullarning paydo bo‘lishi natijasida miya shikastlanishi bo‘lgan bemorlarda 

anatomik va fiziologik tadqiqotlarning rivojlanishi bilan kognitiv funktsiyalar miyaning 

lokalizatsiyasi bilan bog‘liqligi aniqlandi. Insonning metakognitiv funktsiyalari haqidagi 

g‘oyalarni rivojlantirish I. M. Sechenov, I. P. Pavlov, A. A. Uxtomskiy, V. M. Behterev, L. S. 

Vygodskiy, P. K. Anohin, A. N. Leontiyev, U A. R. Luriya va boshqa ko‘plab mashhur rus 

olimlarining ishlari tufayli yuzaga keldi. 

Shu bilan birga, tilshunoslikdagi tizim va konkret vaqt-makon o‘lchovli jarayon bo‘lgan 

til va nutqni farqlash hamda nutqni eksperimental tekshirish zarurati birinchi o‘ringa chiqa 

boshladi. Bu yondashuvning asoschilari V. Gumbold, F. de Sossyur, A. A. Potebniya, İ.A. 

Boduen de Kurtene, A. M. Peshkovskiy, N. S. Trubetskoy, V. O. Matezius va Praga Lingvistik 

maktabning boshqa vakillari L. V. Shcherba, R.Yakobsonlardir. Biroq, lingvistik va 

neyrofiziologik ma’lumotlarni bevosita bog‘lash haqidagi qarashlar keyinchalik yuzaga keldi. 

1860-yillarning ikkinchi yarmida fransuz P.Broka va avstriyalik K.Vernike tomonidan miyaning 

chap yarim sharida joylashgan va so‘zlarning ishlab chiqarish va ularni aniqlash uchun javobgar 

sohalar aniqlandi. Bu topilma miyaning haqiqatan ham kognitiv funktsiyalarga javobgar ekanini 

isbotlagani uchun butun dunyo ilm olamiga katta ta'sir ko‘rsatdi. Biroz vaqt o‘tgach, boshqa 

ma’lum funktsiyalar miyaning chap yarim shari tomonidan ta’minlanishi aniqlandi. Oradan uzoq 

vaqt o‘tgach, chap va o‘ng miya yarim sharlarining o‘ziga xos xususiyatlari va funktsional 

assimetriyasi tadqiq qilingan va batafsil tavsiflangan. 

Natijada, barcha semiotik harakatlar miyaning chap va o‘ng yarim sharlari tomonidan 

taqsimlanishi ko‘rsatildi (R. Sperri Nobel mukofoti). Shuning uchun, Homo Loquens, ikki yarim 

sharli miya tuzilishi tufayli, o‘ng va chap yarimsharlarni ta’minlaydigan avtomatik va tasodifiy 

og‘zaki nutq funktsiyasi ikkilik kodlash va tahlil qilish qobiliyatiga ega.[ Balonov, Deglin, 

Chernigovskaya, 1985; Yakobson, 1985; Best, 1988] Darhaqiqat, L.Viganning o‘ng va chap 

yarim sharlarning “mustaqilligi” haqidagi g‘oyalari va har bir yarim sharga xos bo‘lgan ong turi 

bilan bog‘liq g‘oyalarni ilgari surgan kitobi 1844 yilda yozilgan. Biroq nafaqat bu muhim 

tadqiqot, balki mashhur britaniyalik nevrologlar  

S.Uilks va X. Jeksonlar tomonidan1868 yilda olib borilgan tadqiqot rus M. M. 

Minasseina va keyinchalik M. İ. Astvatsaturovning 4 asari funktsiyalari miyaning lokalizatsiyasi 

haqidagi g‘oyalarning rivojlanishiga ta'sir qilmadi Bu esa hayratlanarli. Shu bilan birga, Brocka 

va Vernike tomonidan qilingan kashfiyotlar ko‘p yillar davomida ilm-fan olamini egalladi 

[Luriya, 1979; Ahutina, 2002] 

Nutq patologiyasi haqidagi ma'ruzasida Jekson lingvistik funktsiyaning ikki turi mavjud 

ekanini ta'kidladi: “intellektual til” va hissiyotlarni ifodalovchi “hissiy til”. Jeksonning so‘zlariga 

ko‘ra, “hissiy til” stereotiplar, argolar, vulgarizmlar yoki oddiy konstruktsiyalar, shuningdek, yuz 

ifodalari, imo-ishoralar, jestlarni o‘z ichiga oladi. Ushbu yondashuvda, bugungi kunda miyaning 

o‘nlab tajribalar bilan tasdiqlangan chap va o‘ng yarim sharlarning xususiyatlarini aniq ko‘rish 

mumkin. Jekson so‘zning chiziqli tuzilishini tavsiflaydi; fonologik, leksik, grammatik va 

semantik jihatdan tartiblanishini nazarda tutib «nutq» so‘zlarning bir joyga to‘planishi emas, - 

deydi. Kasallik bu qoidalarning hammasi yoki bir qismi buzilishiga olib kelishi mumkin, 

buzilishlarning “ro‘yxati” o‘ng yoki chap yarim sharning shikastlanganligiga qarab farqlanadi. 

Bu aniqlash, tegishli qoidalar miya tomonidan belgilanishini ko‘rsatadi. R.Yakobson keyinchalik 

bu aloqadorlikni ifodalash orqali afaziyalar tasnifining asoslarini tushuntiradi. [Yakobson, 1985]. 

Mumkin bo‘lgan qarama-qarshilikni oldindan ko‘ra olgan Jekson, “so‘zni buzadigan 

miya shikastlanishining lokalizatsiyasi bilan, lingvistik funktsiyaning lokalizatsiyasi ikkita 

alohida hodisadir”, deb ogohlantiradi.   

 Xulosa qilib yatganda neyrolingvistik tadqiqotlar uzoq yillarga borib taqaladi. Miya va 

nutq patologiyasi o‘zbek tilshunosligi uchun hali tadqiqini kutayotgan yangi mavzulardan 

hisoblanadi.  

LINGVISTIK BIRLIKLARNING SHE’RIYATDA  QO‘LLANILISHI  

(ERKIN VOHIDOV IJODI MISOLIDA) 

APPLICATION OF LINGUISTIC UNITS IN POETRY 

(ON THE EXAMPLE OF THE WORK OF ERKIN VOHIDOV) 

 

Muzaffarova Zarrina * 

 

Annotatsiya. Ushbu maqolada Erkin Vohidov ijodiyatining barmoq, aruz  vaznida yozilgan 

ijod namunalariga murojaat qilingan. She’riy asarlarda lingvistik vositalardan foydalanish 

mahorati ochib berilgan. Til birliklaridan omonimlar, sinonimlar, ko‘p ma’nolilik, metafora va 

metonimiya hodisalari va ularning ma’no ifodalash doirasi qisqacha tadqiq qilingan. 

Kalit so‘zi:  Erkin Vohidov, til birliklari, omonim, sinonim, ko‘p ma’nolilik, metonimiya, 

metafora 

Abstract. This article refers to examples of creativity of Free Vohidov creativity written in 

finger, aruz weight. In poetic works, the skill of using linguistic means is revealed. The 

phenomena of homonyms, synonyms, ambiguity, metaphor and metonymy and their range of 

expression of meaning have been briefly researched from linguistic units. 

 Keyword: Erkin Vohidov, language units, homonym, synonym, , metonymy,  metaphor 

 

Har bir ijodkor asarlar yaratish jarayonida lingvistik birliklarga murojaat qilmasdan ijod 

mahsulining o‘qimishli va umrboqiy bo‘lishini ta’minlay olmaydi.  Erkin Vohidov  ham  o‘z 

asarlarining tili jozibasiga alohida e’tibor qaratgan ijodkorlarimizdan biri sanaladi. U 

she’riyatning  aruz, barmoq, sarbast  vaznlarida ijod qilganiga guvoh bo‘lamiz. Adib mumtoz 

adabiy ana’nalarni zamonaviy ruhda yaratgan, o‘z yaratgan ijod mahsullarini xalqona chiqishi, 

kishilar ongiga tezroq yetib borishi uchun oddiy sodda va xalqona ruhda yozgan. Erkin 

Vohidovning aruz vaznida buyuk bobokalonlarimiz Navoiy, Bobur, Fuzuliy ijodiga tayangan 

holda g‘azallar muxammaslar. Aruz va barmoq vaznida ko‘plab ijod namunalarini uchratamiz. 

Quyida berilgan she’rda ham adib bu vaznlardagi ijodi haqida “Aruz va barmoq” she’rida 

shunday fikrlar bildirib o‘tgan: 

Aruziy barmoqni to‘pori deydi, 

Sen pastsan men sendan yuqorideydi. 

Barmoq uni ko‘hna, xarobasan der, 

Parvozlar asrida arobasan der. 

Men ham o‘tmishu kelajak aro 

O‘rta yo‘lda qolgan bechoradurman. 

 
* O‘qituvchi.  Alisher Navoiy nomidagi Toshkent davlat O‘zbek tili va adabiyoti universiteti “Masofaviy ta’lim” 

kafedrasi  

